ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ
ՆՈՅԵՄԲԵՐԻ 14-Ի N 1612-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ
Անհրաժեշտությունը
«Հայաստանի Հանրապետության կառավարության 2019 թվականի նոյեմբերի 14-ի N 1612-Լ որոշման մեջ փոփոխություններ կատարելու մասին» ՀՀ կառավարության որոշման նախագծի (այսուհետ` Նախագիծ) մշակումը պայմանավորված է Հայաստանի Հանրապետության կառավարության 2019 թվականի նոյեմբերի 14-ի N 1612-L որոշմամբ հաստատված Փոքր և միջին ջերմատնային տնտեսությունների ներդրման պետական աջակցության ծրագրի (այսուհետ՝ Ծրագիր) շրջանակում կառուցվող ջերմատան կոնստրուկցիայի չափորոշիչները հստակեցնելու և Ծրագրով առաջարկվող 2-րդ և 3-րդ մոդելների առավելագույն արտադրական տարածքը գերազանցող մակերեսով ջերմատների կառուցման հնարավորություն տալու անհրաժեշտությամբ: 
Ընթացիկ իրավիճակը և խնդիրները
Ծրագրով փոքր և միջին ջերմատնային տնտեսությունների ներդրման համար խթանվում է հողային հարստացված զանգվածով թաղանթապատ 300-600 քառ. մ թունելային և հողային հարստացված զանգվածով կամ հիդրոպոնիկ եղանակներով 800-3000 քառ․մ տարածքով միաթռիչք (միագագաթ) կամ բազմաթռիչք (բազմագագաթ) ջերմատների կառուցումը։ Այս առումով առաջարկվում է ջերմատների կառուցման և դրանց տեխնոլոգիական ապահովման 3 մոդել՝
1) 1-ին մոդել՝ միաշերտ կամ երկշերտ պոլիէթիլենային թաղանթով 300-600 քառ․մ թունելային ջերմատուն հողային հարստացված զանգվածով, որի կառուցման և տեխնոլոգիական ապահովման համար ծախսերը գնահատվում են 1 քառ. մ-ի հաշվով 11850 ՀՀ դրամ,
2) 2-րդ մոդել՝ պոլիէթիլենային թաղանթով 800-3000 քառ․ մ միաթռիչք կամ բազմաթռիչք ջերմատուն՝ հողային հարստացված զանգվածով, որի կառուցման և տեխնոլոգիական ապահովման համար ծախսերը գնահատվում են 1 քառ. մ-ի հաշվով 24 550 ՀՀ դրամ,
3) 3-րդ մոդել՝ պոլիէթիլենային թաղանթով 800-3000 քառ․մ միաթռիչք կամ բազմաթռիչք ջերմատուն՝ մշակության հիդրոպոնիկ եղանակով, որի կառուցման և տեխնոլոգիական ապահովման համար ծախսերը գնահատվում են 1 քառ. մ-ի հաշվով 30 000 ՀՀ դրամ։
Ծրագրին մասնակցության նպատակով 2021 թվականի մայիսի 31-ի դրությամբ կնքվել է 21 պայմանագիր, 109 քաղաքացու տրամադրվել է հավաստագիր: Ծրագրի շրջանակում շահագործման է հանձնվել 7 ջերմատուն, փոխհատուցման գումարը կազմել է շուրջ 165.0 մլն դրամ։
Ծրագրի գործողության անցած ժամանակահատվածում ի հայտ են եկել խնդիրներ կապված Ծրագրի շրջանակում սահմանված մակերեսից (800-3000 քառ. մ) ավել տարածքով ջերմատան կառուցման հնարավորության բացակայության, մետաղական կոնստրուկցիային ներկայացվող պահանջների հստակեցման հետ: 
Կարգավորման նպատակը և բնույթը
Նախագծով առաջարկվող փոփոխությունները նպատակ ունեն Ծրագրի շրջանակում կառուցվող ջերմատների համար թույլատրելի համարել 2-րդ և 3-րդ մոդելների առավելագույն արտադրական տարածքը գերազանցող մակերեսով ջերմատների կառուցումը՝ առանց  առավելագույն արտադրական տարածքը գերազանցող մակերեսի համար փոխհատուցման տրամադրման, միաժամանակ, հստակեցնել ջերմատների մետաղական կոնստրուկցիային ներկայացվող պահանջները՝ նկատի ունենալով, որ տարբեր երկրներում ցինկապատ մետաղի (տաք մեթոդով) կոնստրուկցիաներ արտադրվում են նույն ընթացակարգով, սակայն տարբեր ստանդարտներով։ Փոփոխության արդյունքում տնտեսավարողներին հնարավորություն է տրվում ջերմատունը կառուցել նույն ընթացակարգով, սակայն տարբեր երկրներում արտադրված կոնստրուկցիաներով։ Փոփոխված կետերին տրվել է հետադարձ ուժ, որոնց գործողությունը տարածվում է նախկինում կնքված և գործող պայմանագրերից ծագող հարաբերությունների վրա՝ հնարավորություն տալով արդեն պայմանագիր կնքած տնտեսավարողներին օգտագործել տարբեր երկրների արտադրության կոնստրուկցիաներ։
«Հայաստանի Հանրապետության կառավարության 2019 թվականի նոյեմբերի 14-ի N 1612-Լ որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման բյուջեում եկամուտների և ծախսերի ավելացում կամ նվազեցում չի նախատեսվում:
Տվյալ բնագավառում իրականացվող քաղաքականությունը
Նախագծի ընդունման արդյունքում ոլորտում իրականացվող քաղաքականության փոփոխություն չի նախատեսվում:
Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Էկոնոմիկայի նախարարության կողմից: Նախագծի մշակմանն այլ  ինստիտուտներ և անձինք չեն մասնակցել: 
Ակնկալվող արդյունքը
[bookmark: _GoBack]Նախագծի ընդունմամբ ակնկալվում է առավել մեծ մակերեսով ջերմատների ներդրում, ինչպես նաև առաջարկվող կոնստրուկցիայի չափորոշիչի հստակեցմամբ տնտեսավարողները հնարավորություն կունենան ջերմատունը կառուցել նույն ընթացակարգով, սակայն տարբեր երկրներում արտադրված կոնստրուկցիաներով։

